
Republika e Kosovës
Republika Kosova-Republic of Kosovo
Qeveria –Vlada-Government 
Ministria e Kulturës, Rinisë dhe Sportit/Ministarstvo Kulture, Omladine i Sporta/Ministry of Culture, Youth and Sports


	Departamenti i Rinisë/Departman Omladine/Youth Department


Ftesë për aplikim
Ministria e Kulturës, Rinisë dhe Sportit/Departamenti i Rinisë (DIR), duke u bazuar në Strategjinë Kosovare për Rininë 2013-2017 dhe Planin e Veprimit për Rini 2016-2017 fton të gjitha organizatat/kompanitë për të aplikuar për ofrimin e shërbimeve për organizimin dhe mbajtjen e trajnimeve për ngritjen e kapaciteteve të zyrtarëve rinor komunal, përfaqësuesve të organizatave joqeveritare që funksionojnë si qendra rinore dhe këshillave të veprimit rinor lokal.
Përfituese nga kjo ftesë për aplikim do të jenë pesë rajone të Kosovës (Prishtinë, Mitrovicë, Pejë, Prizren, Gjilan dhe Ferizaj). OJQ-ja/kompania obligohet që të ofrojë trajnime në një rajon të Kosovës në fushën e ngritjes së kapaciteteve në temën e planifikimit strategjik për rreth 30 pjesëmarrës në një rajon të Kosovës. Kohëzgjatja e trajnimit në temën e planifikimit strategjik është planifikuar të jetë tri ditë trajnime teorike dhe dy ditë trajnime praktike. Këto trajnime do të zhvillohen me qëllim të ngritjes se kapaciteteve të pjesëmarrësve për performancë më të mirë në ekzekutimin e detyrave të tyre të punës, si dhe do të krijoj bazën e nevojshme për ndërtimin e strategjive të këtyre institucioneve për realizimin sa më efektivë dhe efikas të programeve/projekteve që do të implementohen në të ardhmen.
Projekt - propozimet duhet të përmbajnë:

1. Në projekt-propozim duhet të përshkruhen qartë qëllimi, objektivat, aktivitetet, përfituesit dhe buxheti. Projekt-propozimi duhet të përmbajë edhe lokacionin, kohëzgjatjen (afatin e precizuar kohor për implementim), etj;
2. Lidhshmërinë me qëllimet dhe objektivat e komunitetit;
3. Aktivitetet të cilat i ofrojnë duhet të zhvillohen në të mirë të komunave dhe strukturave rinore të komunave;
4. Ndikimin/impaktin mbi përfituesit si dhe qëndrueshmërinë e aktiviteteve përcjellëse;

5. Përshkrimin e hollësishëm të kapaciteteve menaxhuese të organizatës (CV-në e menaxherit, përfshirë personelin, pajisjet dhe aftësinë për të menaxhuar buxhetin e paraparë për aktivitete), si dhe CV-të e profesionistëve që do të implementojnë projektin/projektet, diplomën e profesionistëve, etj.
6. Një kopje që dokumenton regjistrimin e organizatës/kompanisë, numrin fiskal, numrin e xhirollogarisë së organizatës dhe letërnjoftimin e personit përgjegjës të organizatës;

7. Buxhetin e hollësishëm si dhe arsyetimin e linjave buxhetore; 

Përparësi do t’u jepet organizatave rinore që:

1. Kanë përvojë të dëshmuar në zbatimin e projekteve nga fusha të cilën e mbulojnë (të bashkëngjiten dëshmitë për projektet e zbatuara në projekt-propozim);

2. Bëjnë përfshirjen e profesionistëve nga fusha e ngritjes së kapaciteteve për të zbatuar pjesët profesionale;

3. Kanë qenë korrekte në zbatimin dhe raportimin e projekteve të financuara nga MKRS/Departamenti i Rinisë.

Për shkak të kufizimeve buxhetore dhe me qëllim të mbulimit të tërë territorit të Kosovës Departamenti i Rinisë rezervon të drejtën që organizatat rinore të përkrahen me më pak nga shuma e kërkuar dhe/ose anulimin në tërësi të projekt-propozimit. 
Shënim:

Nuk financohen aktivitetet që zgjasin më pak se një muaj dhe më shumë se tre muaj,  pajisjet sportive, inventari, qiraja për zyre, si dhe nuk përkrahen projektet e që tek të rinjtë mund të kenë ndikim politik, religjioz etj. Nuk do të përkrahen projekt-propozimet e organizatave që në DiR kanë avance të pambyllura, si dhe nuk do të shqyrtohen projekt-propozimet me dokumentacion të pakompletuar.
Afati përfundimtar për dorëzimin e projekteve është data: 26.09.2016 deri në ora 15.00.
Projektet duhet të dorëzohen personalisht në MKRS, zyra e arkivit, nr. 022 në tri kopje.
Për informata shtesë mund të kontaktoni në nr.  tel: 038/200 22 215

